
MOZZJONI GĦAL RIŻOLUZZJONI TAL-PARLAMENT EWROPEW

dwar finanzjament innovattiv fil-livell globali u Ewropew
(2010/2105(INI))

Il-Parlament Ewropew,

– wara  li kkunsidra l-konklużjoni tal-Kunsill tal-Ewropa tas-17 ta' Ġunju 2010 u l-
konklużjonijiet tal-Kunsill tal-Ewropa tal-11 ta' Diċembru 2009,

– wara li kkunsidra l-minuti tal-laqgħa tal-ECONFIN tad-19 ta' Ottubru 2010 u r-rapport tal-
Kunsill tal-Ewropa li hemm ikkwotat fihom,

– wara li kkunsidra l-programm tal-Presidenza Belġjana, b'mod partikolari l-proposti dwar 
finanzjament innovattiv,

– wara li kkunsidra r-Riżoluzzjoni tal-Parlament Ewropew tal-10 ta' Marzu 2010 dwar it-
taxxi fuq it-tranżazzjonijiet finanzjarji – nagħmluhom jaħdmu1, 

– wara li kkunsidra r-riżoluzzjoni tiegħu tal-20 ta' Ottubru 2010 dwar il-Kriżi Finanzjarja, 
Ekonomika u Soċjali2 ,

– wara li kkunsidra r-riżoluzzjoni tiegħu tat-22 ta' Settembru 2010 dwar Awtoritajiet 
Superviżorji Ewropej3 u speċifikament ir-riżoluzzjionijiet tiegħu tat 22 ta' Settembru 2010 
dwar l-Awtorità Ewropea tal-Assigurazzjoni u tal-Pensjonijiet tax-Xogħol4, tat-22 ta' 
Settembru 2010 dwar l-Awtorità Bankarja Ewropea5, u tat-22 ta' Settembru 2010 dwar u l-
Awtorità Ewropea tat-Titoli u s-Swieq6,  u tat-22 ta' Settembru 2010 dwar is-sorveljanza 
makroprudenzjali tas-sistema finanzjarja u l-istabbiliment ta' Bord Ewropew dwar ir-
Riskju Sistemiku 7.

– wara li kkunsidra d-dokument ta' ħidma tal-istaff tal-Kummissjoni dwar finanzjament 
innovattiv fil-livell globali u Ewropew (SEC(2010)0409) u l-Komunikazzjoni tal-
Kummissjoni dwar tassazzjoni tas-settur finanzjarju (COM(2010)0549/5),

– wara li kkunsidra l-proposta tal-Kummissjoni għal regolament tal-Parlament Ewropew u 
tal-Kunsill dwar id-derivattivi OTC, il-kontropartijiet ċentrali u r-repożitorji kummerċjali, 
SEC(2010)0484/5),

– wara li kkunsidra l-Komunikazzjoni tal-Kummissjoni dwar Fondi ta’ Riżoluzzjoni 
Bankarja (COM(2010)0254),

– wara li kkunsidra d-Dikjarazzjoni tal-G20 magħmula fil-15 ta' Novembru 2008 
f'Washington, id-Dikjarazzjoni tal-G20 magħmula fit-2 ta' April 2009 f'Londra u l-

                                               
1 Testi adottati, P7_TA(2010)0056.
2 Testi adottati, P7_TA(2010)0376.
3 Testi adottati, P7_TA(2010)0336.
4 Testi adottati, P7_TA(2010)0334.
5 Testi adottati, P7_TA(2010)0337.
6 Testi adottati, P7_TA(2010)0339.
7 Testi adottati, P7_TA(2010)0335.

Istqarrija tal-mexxejja tas-Samit tal-G20 tal-25 ta' Settembru 2009 f'Pittsburgh,

– wara li kkunsidra r-rapport tal-IMF għall-G20 dwar Tassazzjoni tas-Settur Bankarju,

– wara li kkunsidra l-karta tal-Kumitat Konsultattiv tat-Trejd Unjins tal-OECD bl-isem 
"'The parameters of a financial transaction tax and the OECD global public good resource 
gap, 2010-2020' tal-15 ta' Frar 2010,

– wara li kkunsidra r-rapport tal-OECD tal-2010 bl-isem 'The elephant in the room: the need 
to deal with what banks do',

– wara li kkunsidra l-istudju tal-Istitut Awstrijak ta' Riċerka Ekonomika (WIFO) bl-isem 'A 
General Financial Transaction Tax: Motives, Revenues, Feasibility and Effects' tat-8 ta' 
Marzu 2008,

– wara li kkunsidra l-karta tal-Fondazzjoni tal-Istudji Progressivi Ewropej bl-isem 'Financial 
Transaction Taxes: Necessary, Feasible and Desirable' ta' Marzu 2010,

– wara li kkunsidra l-istudju taċ-Ċentru tar-Riċerka ta' Politika Ekonomika bl-isem  
'Benefits of a Financial Transactions Tax' ta' Diċembru 2008,

– wara li kkunsidra r-rapport mill-Kummissjoni - Klassifika tal-għajnuna mill-Istat - Ir-
rapport dwar l-iżviluppi riċenti tal-għajnuna lis-settur finanzjarju fil-kuntest tal-kriżi 
(COM(2010)0255),

– wara li kkunsidra l-istudju ta' Notre Europe bl-isem "'An ever less carbonated Union? 
Towards a better European Taxation against climate change',

– wara li kkunsidra d-dokument tar-riżulati tal-Laqgħa Plenarja ta' Livell Għoli tal-
Assemblea Ġenerali tan-Nazzjonijiet Uniti:  "United to achieve the Millennium 
Development Goals" ta' Settembru 2010,

– wara li kkunsidra d-Dikjarazzjoni tas-Seba' Laqgħa Plenarja ta' Santiago tal-Grupp ta' 
Quddiem dwar il-Finanzjament Innovattiv għall-Iżvilupp ta' Jannar 2010,

– wara li kkunsidra r-Rapport 2010 tal-Kumitat ta' Esperti tat-Taskforce dwar 
Transażżjonijiet Finanzjarji Internazzjonali għall-Iżvilupp " The Case for Financial 
Levies',

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Ekonomiċi u Monetarji u l-
opinjonijiet tal-Kumitat għall-Iżvilupp u l- Kumitat għall-Industrija, ir-Riċerka u l-
Enerġija (A7-0000/2010),

A. billi l-kriżi globali finanzjarja u ekonomika bla preċedenti fl-2007 kixfet disfunzjonijiet 
sinifikattivi fil-qafas regolatorju u superviżorju tas-sistema finanzjarja globali, li tista' tiġi 
deskritta bħala kombinazzjoni ta' swieq finanzjarji mhux regolati, prodotti komplessi ż-
żejjed u ġurisdizzjonijiet mhux trasparenti,

B. billi ż-żieda spettakolari fil-volum ta' tranżazzjonijiet finanzjarji fl-ekonomija globali fi 
żmien għaxar snin - volum li fl-2007 laħaq livell 73.3 ogħla mill-PDG nominali tad-dinja, 
l-aktar minħabba l-boom tas-suq tad-derivattivi - qiegħda turi biċ-ċar in-nuqqas ta' 
konnessjoni bejn tranżazzjonijiet finanzjarji u l-bżonnijiet tal-ekonomija reali, 

C. billi s-settur finanzjarju jiddependi ħafna minn mudelli ta' kummerċ, bħal kummerċ bi 
frekwenza kbira (HFTs) li jimmiraw l-aktar lejn qligħ f'terminu qasir ta' żmien u huma 
esposti  għal leverage  eċċessiv li kienet waħda mill-bosta kawżi tal-kriżi finanzjarja; billi 
dan ikkawża volatilità eċċessiva tal-prezzijiet u devjazzjonijiet persistenti ta' prezzijiet ta' 
ishma u prodotti bażiċi (commodities) mill-livelli fundamentali tagħhom,

D. billi fis-samits tal-GT20 li saru f'Washington fl-2008 u f'Pittsburgh fl-2009 kien intlaħaq 
ftehim li jiġu implimentati riformi sabiex isaħħu s-swieq finanzjarji u l-iskemi regolatorji 
u jġiegħlu l-istituzzjonijiet finanzjarji jerfgħu s-sehem ta' responsabbiltà tagħhom għall-
inkwiet,

E. billi l-piż prinċipali tal-ispiża s'issa waqa' fuq spallejn dawk kollha madwar id-dinja li 
jħallsu t-taxxi; billi hemm talba li dejjem qed tikber sabiex l-istituzzjonijiet finanzjarji u 
proprjetarji ta' ishma jikkontribwixxu s-sehem ekwu tagħhom biex  jerfgħu l-ispejjeż,

F. billi b'mod partikolari fl-UE l-ispiża tas-salvataġġi wasslet sussegwentament għal kriżi  
fiskali u ta' dejn li tefgħet piż fuq il-baġits pubbliċi u pperikolat b'mod sever il-ħolqien tal-
impjiegi u l-għoti ta' għajnuniet soċjali statali,

G. billi xejriet lejn profitti f'termini ta' żmien qasir u l-ispekulazzjoni fis-swieq finanzjarji 
kontra bonds ta' gvernijiet Ewropej kienu fatturi aggravanti importanti fil-kriżi tad-defiċit 
sovran Ewropew fl-2009-2010 u esponew ir-rabtiet mill-qrib li hemm bejn l-ineffiċjenzi 
fis-settur finanzjarju u l-problemi li tingħata garanzija għas-sostenibilità tal-finanzi 
pubbliċi,

H. billi din qajmet id-diskussjoni attwali dwar il-governanza ekonomika Ewropea, li 
komponenti kruċjali tagħha għandhom ikunu l-miżuri biex tissaħħaħ il-koordinazzjoni ta' 
politiki ta' tassazzjoni sabiex jissalvagwarjaw il-ġustizzja tat-taxxi u jwasslu għal bidla li 
tneħħi l-piż tat-taxxi minn fuq ix-xogħol għal fuq attivitajiet b'esternalitajiet negattivi 
qawwija,

I. billi l-kriżi enfasizzat il-bżonn li jiżdied dħul li jkun ġdid, ġust u sostenibbli sabiex jiġi 
żgurat li konsolidazzjoni fiskali tkun maqgħquda effettivament mal-irkupru ekonomiku tul 
medda twila ta' żmien  u s-sostenibilità tal-finanzi pubbliċi, il-ħolqien tal-impjiegi u l-
koeżjoni soċjali, li huwa prijoritajiet kruċjali tal-aġenda tal-EU 2020, 

J. billi limitazzjonijiet baġitarji serji b'riżultat tal-kriżi reċenti jaħbtu fi żmien meta l-UE 
daħlet għal impenji importanti ħafna fil-livell dinji, l-aktar rigward objettivi dwar il-bidla 
fil-klima, l-Għanijiet ta’ Żvilupp għall-Millennju u għajnuna għall-iżvilupp, b'mod 
partikolari għall-adattament u l-mitigazzjoni għall-bidla fil-klima f'pajjiżi li qegħdin 
jiżviluppaw,

K. billi fis-17 ta' Ġunju 2010 l-Kunsill tal-Ewropa ddikjara li l-UE  għandha tmexxi sforzi 
sabiex jiġi stabbilit approċċ globali għall-introduzzjoni ta' imposti u taxxi fuq 

istituzzjonijiet finanzjarji u talbet li l-kwistjoni tal-introduzzjoni ta' Taxxi fuq 
Tranżazzjonijiet Finanzjarji globali (TTF) tiġi eżaminata u żviluppata aktar,

1. Jieħu nota tax-xogħol li sar sa issa mill-Kummissjoni, iżda jiddeplora r-reluttanza ovvja 
tagħha li tagħmel proposti konkreti u n-nuqqas tagħha li twieġeb għat-talba li għamel il-
Parlament  fir-riżoluzzjoni tiegħu ta' Marzu 2010 sabiex isir studju ta' fattibilità dwar TTF 
bbażżata fl-UE;

2. Jenfasizza li żieda fir-rati,  l-ambitu tal-għodod ta' tassazzjoni eżistenti u aktar tnaqqis fl-
ispiża pubblika ma jistgħux ikunu soluzzjoni suffiċjenti u lanqas sostenibbli biex 
jindirizzaw l-isfidi prinċipali li ġejjin fil-livell Ewropew u globali;

3. Jenfasizza li l-vantaġġ prinċipali ta' għodod finanzjarji innovattivi, meta mqabbla ma'  
għodod tradizzjonali, huwa l-benefiċċju doppju tagħhom, għaliex jistgħu jikkontribwixxu 
sabiex jintlahqu objettivi ta' politika importanti, bħala hi l-istabilità tas-swieq finanzjarji, u 
fl-istess ħin joffru potenzjal ta' dħul sinifikattiv;

It-Tasazzjoni tas-settur finanzjarju

4. Jikkunsidra li l-introduzzjoni ta' TTF tista' tgħin biex tittakilja l-mudelli ta' kummerċ li 
qed jiżdiedu u li huma ta' dannu kbir fis-swieq finanzjarji, bħalma huma xejriet lejn 
profitti f'termini ta' żmien qasir u HFTs awtomatizzati, u trażżan l-ispekulazzjoni; 
jenfasizza li TTF b'hekk ittejjeb l-effiċjenza tas-suq, tnaqqas il-volatilità eċċessiva tal-
prezzijiet u toħloq inċentivi għas-settur finanzjarju sabiex jagħmel investimenti fit-tul 
b'valur miżjud għall-ekonomija;

5. Jenfasizza l-potenzjali ta' dħul ta' TTF b'rata baxxa li tkun tista', bil-bażi wiegħa ta' taxxa 
tagħha, trendi kważi €200 biljun fis-sena fil-livell tal-UE u $650 biljun fil-livel dinji; iqis 
li din tkun kontribuzzjoni sostanzjali mis-settur finanzjarju għall-ispiża tal-kriżi u għas-
sostenibilità tal-finanzi pubbliċi;

6. Huwa mħasseb li hemm riskju qawwi li l-ispinta wara din il-proposta biex tiddaħħal TTF 
globali se tasal biex tintilef u jiddeplora l-fatt li l-G20 sa issa ma kenux kapaċi 
jippromwovu inizjattivi konġunti sensisbbli dwar din il-kwistjoni;  jistieden lill-mexxejja 
tal-G20 sabiex jilħqu ftehim dwar l-elementi komuni minimi ta' TTF globali; 

7. Jekk ma jintlaħaq ebda ftehim globali fix-xhur li ġejjin, iħeġġeġ lill-UE sabiex tgħaddi hi 
proposti leġiżlattivi dwar l-introduzzjoni ta' TTF Ewropea; jenfasizza li rata baxxa ta' bejn 
0.01 u 0.05% tevita ċaqliq maġġuri fl-attività lejn ġurisdizzjonijiet oħrajn inqas intaxxati;

8. Jiġbed l-attenzjoni għall-fatt li xi Stati Membri tal-UE diġà introduċew taxxi fuq 
tranżazzjonijiet simili mingħajr ebda effett negattiv apparenti; 

9. Jenfasizza wkoll li l-fluss ta' tranżazzjonijiet sempliċement spekulattivi lejn 
ġurisdizzjonijiet oħrajn ma jkollhomx effetti detrimentali, imma jistgħu ikollhom il-
potennzjal li jikkontribwixxu għall-aktar effiċjenza fis-suq; 

10. Jenfasizza li fi ħdan is-suq ċentralizzat Ewropew, is-servizzi ta' approvazzjoni u ħlas finali 
(clearing and settlement services) jagħmlu TTF tal-UE teknikament fattibbli, irħisa 

f'termini amministrattiv u sempliċi biex tiġi implimentata;

11. Jiddeplora l-Komunikazzjoni ricenti tal-Kummissjoni li ddeċidiet kontra l-introduzzjoni 
ta' TTF tal-UE mhux abbażi ta' riċerka komprensiva bbażata fuq provi, iżda abbażi tal-
arġument ġenerali tal-iżvantaġġ kompetittiv għall-ekonomija tal-UE;

12. Jistieden lill-Kummissjoni sabiex fl-istudju ta' fattibilità tagħha tindirizza wkoll l-
assimetrija ġeografika tat-tranżazzjonijiet u d-dħul, u l-possibilità ta' rata gradwata jew 
diffirenzjata abbażi tal-katerġorija tal-assi, in-natura tal-attur involut jew in-natura ta' 
terminu qasir u spekulattiv tat-tranżazzjoni;

13. Jenfasizza li TTF tal-UE għandha jkollha l-aktar bażi wiesgħa possibbli sabiex 
tiggarantxxi kundizzjonijiet ekwi għal kulħadd fis-swieq finanzjarji u mhux timbotta t-
tranżazzjonijiet lejn strumenti anqas trasparenti; iqis għalhekk li għandha tkopri  t-
tranżazzjonijiet fil-pront (spot transactions) u derivattivi, kif ukoll id-derivattivi over-the-
counter (OTC) kollha; 

14. Jilqa' f'dan il-kuntest, il-proposti reċenti tal-Kummissjoni dwar derivattivi OTC u short 
selling li jimponu rekwiżiti ta' kustodja espliċiti għal servizzi ta' approvazzjoni u ħlas 
finali għat-tranżazzjonijiet kollha ta' derivattivi OTC, li b'hekk jagħmlu totalment fattibbli 
l-implimentazzjoni ta' din it-TTF b'bażi wiesgħa tal-UE;

15. Jenfasizza l-importanza ta' regoli komprensivi dwar eżenzjonijiet u limiti sabiex jiġi 
żgurat li l-piż prinċipali ma jiġix trasferit fuq investituri bl-imnut u individwi;  

16. Jilqa' l-proposti reċenti tal-IMF, appoġġati mill-Kummissjoni, għal taxxa fuq l-assi tal-
banek sabiex kull pajjiż ikun jista' jiġbor imposti ta' bejn 2 u 4% tal-PGD sabiex 
jiffinanzja mekkaniżmi għas-soluzzjoni ta' kriżijiet futuri; jemmen li imposti fuq il-banek 
għandhom ikunu proporzjonati għas-sinifikat sistematiku tal-istituzzjoni ta' kreditu 
konċernata u għal-livell ta' riskju involut fl-attività;

17. Jenfasizza madankollu li billi huma bbażati fuq pożizzjonijiet fuq il-karta tal-bilanċ, l-
imposti fuq il-banek ma jistgħux jassumu rwol ta' trażżin ta' spekulazzjoni finanzjarja u 
jirregolamentaw aktar ix-xogħol ta' banek "parallel"; jenfasizza għalhekk li imposti fuq il-
banek ma jistgħux jieħdu post ta' TTF jew jitqiesu bħala alternattiva għaliha;

18. Jinnota l-proposta tal-IMF għal Taxxa fuq Attivitajiet Finanzjarji, jew TAF,  (Financial 
Activities Tax - FAT),  kif approvata fil-Komunikazzjoni reċenti tal-Kummissjoni; 
jenfasizza li TAF hija strument orjentat biss lejn id-dħul u għalhekk ma għandhiex 
potenzjal dirett jew indirett sabiex terġa' tistabbilixxi l-bilanċ tas-suq jew li trażżan l-
ispekulazzjoni fi tranżazzjonijiet finanzjarji; jenfasizza barra minn hekk li wkoll jekk 
tingħata l-aktar ambitu wiesgħa possibbli, Taxxa fuq Attivitajiet Finanzjarji toffri anqas 
potenzjal ta' dħul minn Taxxa fuq Tranżazzjonijiet Finanzjarji;  jemmen għalhekk li TAF 
tista' biss tkun komplimentari għal TTF;

19. Huwa konxju tal-għażliet differenti għall-ġestjoni ta' dħul addizzjonali ġġenerat mit-
tassazzjoni tas-settur finanzjarju, kemm fil-livell nazzjonali kif ukoll dak Ewropew; huwa 
konvint li sabiex ikun salvagwardat il-valur miżjud Ewropew tal-istrumenti  ta' 
finanzjament innovattiv, parti sostanzjali ta' dak id-dħul għandu jkun allokat għall-baġit 

tal-UE sabiex jiffinanzja proġetti u politiki tal-UE;

Eurobonds 

20. Jappoġġa bis-sħiħ il-Eurobonds bħala strument ta' ġestjoni ta' dejn komuni bbażat fuq it-
tlaqqigħ konġunt ta' partijiet tad-dejn sovran sabiex jipproteġi rati baxxi ta' interess; 
jistieden lill-Kummissjoni sabiex tgħaddi għal evalwazzjoni fil-fond tal-impatt fir-rigward 
tal-fattibilità tal-Eurobonds;  

21. Jappoġġa l-idea li jinħarġu bonds Ewropej komuni sabiex jiffinanzjaw il-bżonnijiet 
infrastrutturali Ewropej li huma sinifikanti u proġetti strutturali fil-qafas tal-aġenda UE 
2020; 

22. Iqis li tul perjodu mifrux ta' żmien istituzzjoni Ewropea permanenti bil-kompitu li toħroġ 
Eurobonds, kemm sabiex tħares l-istabilità tas-suq tal-bonds nazzjonali, kif ukoll sabiex 
tiffaċilita l-investiment fi progetti fil-livell tal-UE, jkollha valur miżjud sinifikkativ; 
jemmen li dan għandu jiġi investigat sewwa fil-qafas tad-diskussjoni attwali dwar 
governanza ekonomika mseddqa;

Taxxa fuq il-karbonju

23. Jenfasizza li l-mudell attwali ta' tassazzjoni għandu jħaddan bis-sħiħ il-prinċipju li min 
iniġġes iħallas bl-użu ta' għodod ta' finanzjament innovattivi sabiex il-piż tat-taxxi jgħaddi 
għal fuq attivitajiet li jniġġsu l-ambjent;

24. Jappoġġa għalhekk l-introduzzjoni ta' taxxa tal-karbonju fuq setturi Ewropej li mhumiex 
koperti mill-Iskema tal-Iskambju tal-Kwoti tal-Emissjonijiet, kif ukoll reviżjoni 
komprensiva tad-direttiva dwar tassazzjoni tal-enerġija sabiex l-emissjonijiet tal-CO2  u l-
kontenut tal-enerġija jkunu wieħed mill-kriterji bażiċi għat-tassazzjoni ta' prodotti tal-
enerġija;

25. Jenfasizza li ż-żewġ għodod għandhom benefiċċju doppju qawwi, billi jipprovdu inċentivi 
maġġuri sabiex min-naħa neqilbu għal sorsi tal-enerġija li ma jkollhomx karbonju u li 
jkunu sostenibbli, u jkun hemm dħul addizzjonali sinifikattiv min-naħa l-oħra;

26. Jemmen li jeħtieġ li jinstabu għodod adegwati sabiex tkun imposta taxxa tas-CO2  fuq 
prodotti importati u fuq servizzi sabiex ma jkunx hemm żvantaġġi ta' kompetettività għas-
suq intern; 

27. Jemmen li taxxa miżjuda tal-karbonju Ewropea  simili għall-VAT imposta fuq kull 
prodott fis-suq intern tkun l-għodda l-aktar ġusta u bl-anqas distorsjoni; jissuġġerixxi 
bħala alternattiva Aġġustament ta' Tassazzjoni Konfinali nnegozjat fi ħdan il-qafas tad-
WTO sabiex jipprevedi l-impożizzjoni ta' tariffi tal-karbonju fuq prodotti mhux tal-UE 
importati fis-suq intern; 

Finanzjament għall-iżvilupp

28. Jenfasizza li l-finanzjament innovattiv għall-iżvilupp jista' jgħin sabiex mekkaniżmi ta' 
għajnuna tradizzjonali għall-iżvilupp jiksbu l-għanijiet tagħhom fiż-żmien mistenni 

minnhom; jenfasizza li l-finanzjament innovattiv għall-iżvilupp għandu jkun karatterizzat 
mid-diversità tal-finanzjament sabiex jintlaħaq potenzjal massimu ta' dħul, iżda għandu 
jkun imfassal ukoll bis-sħiħ għall-prijoritajiet ta' kull pajjiż, bi sjieda qawwija tal-pajjiż;

29. Jagħti istruzzjonijiet lill-President tiegħu sabiex jgħaddi din ir-riżoluzzjoni lill-
Kummissjoni, lill-Kunsill Ewropew, the EIB, the ECB and the IMF.

NOTA SPJEGATTIVA

Il-qafas ġenerali li fi ħdanu qed isir id-dibattitu dwar finanzjament innovativ

Il-kriżi globali ekonomika u finanzjarja tal-2007-2009 kixfet id-dgħjufijiet severi tal-qafas 
regolatorju u superviżorju tas-sistema finanzjajrja globali. Tranżazzjonijiet finanzjarji llum 
huma karatterizzati b'żieda enormi fil-volum u b'diskrepanza notevoli bejn il-volum tat-
tranżazzjonijiet finanzjarji u l-bżonnijiet sottostanti fid-"dinja reali". Barra minn hekk, 
mudelli ta' kummerċ ġodda bħalma huma investiment għal terminu qasir ta' żmien u 
kummerċ bi frekwenza kbira assumew rwol ċentrali fit-tendenzi finanzjarji globali u 
wasslu għal volatilità u teħid ta' riskju eċċesiv.

Jidher ċar li s-settur finanzjarju biddel sewwa r-rwol tiegħu ta' finanzjament tal-bżonnijiet 
tal-ekonomija reali għar-rwol ta' kisba ta' profitti f'terminu qasir ta' żmien permezz ta' 
operazzjonijiet li jistgħu jaffettaw severament il-prezzijiet tas-suq.

Fl-UE il-kriżi finanzjarj kienet segwita fl-2009-2010 minn kriżi fiskali li fattur importanti 
tagħha kienu l-pressjonijiet eċċessivi, u f'bosta każi mhux ġustifkati, tas-swieq kontra 
bonds nazzjonali.  Darba kienu aktar it-tranżazzjonijiet għal terminu qasira ta' żmien u 
spekulattivi ħafna li kienu fil-qalba ta' dik il-kriżi u enfasizzaw ir-rabta ċara bejn 
regolamentazzjoni finanzjarja ineffiċjenti u s-susperviżjoni u s-sostenibilità tal-finanzi 
pubbliċi.

Il-problemi kkawżati minn din l-imġiba tas-swieq kellhom impatt sħiħ fuq finanzi u 
ċittadini madwar id-dinja, meta ntefqu triljuni ta' dollari meta faqqgħet il-kriżi sabiex isiru 
salvataġġi tal-atturi prinċipali tas-settur finanzjarju li kienu "kbar wisq biex jitħallew 
ifallu".

Il-ispejjeż ekonomiċi tal-kriżi għad iridu jiġu evalwati bis-sħiħ billi minbarra l-ispejjeż tas-
salvataġġi, il-kriżi wasslet għal tnaqqis  importanti fil-pass tal-ekonomija globali u kkawżat 
defiċits ta' gvernijiet tal-livelli mingħajr preċedenti (skont dejta tal-OECD għall-2010 id-
daqs stmat tal-konsolidazzjoni fiskali huwa pproġġettat li jkun ta' bejn 300-370 biljun 
dollaru għas-snin li ġejjin).

Madankollu, dak li hu ċar sa issa hu li d-dinja u l-UE ma jistgħux jaffordjaw u 
ma'għandhomx jippermettu li jkun hemm kriżi oħra ta' daqs enormi simili. L-ewwel 
reazzjonijiet fil-livell globali (fis-samits tal-G20 li kien hemm wara li faqqgħet il-kriżi) 
iżda wkoll fil-livell tal-UE, kienu li jitkomplew bidliet regolatorji u superviżorji konkreti li 
jkunu jistgħu ifasslu ambjent finanzjarju aktar sikur u ma jħallux li jkun hemm kriżi simili 
fil-futur.

Iżda dan mhuwiex biżżejjed: illum min iħallas it-taxxi qed jassumni l-piż prinċipali tal-
kriżi mhux biss permezz ta' kontribuzzjonijiet diretti, iżda wkoll minħabba l-qgħad li qed 
jiżdied, it-tnaqqis fid-dħul, anqas aċċess għas-servizzi soċjali u inugwaljanzi akbar. 

Sabiex ikun hemm tweġibiet komprensivi u integrati għall-kriżi għandna bżonn għodod 
ġodda li jkunu jistgħu:

 Irażżnu l-ispekulazzjoni u jerġgħu idaħħlu r-rwol prinċipali tas-settur finanzjarju 
sabiex ikopri l-bżonnijiet reali tal-ekonomija u jappoġġa l-investimenti għal terminu twil 
ta' żmien;

 Jiggarantixxu distribuzzjoni ekwa tal-piż speċjalment bejn l-atturi finanzjarji kruċjali;

 Joħolqu riżorsi addizzjonali sabiex jiffaċċaw l-isfidi kruċjali globali u Ewropej bħalma 
huma l-bidla fil-klima u l-għanijiet għall-iżvilupp u sabiex jinkiseb tkabbir akbar għal 
terminu twil ta' żmien fil-qafas tal-istrateġija EU 2020.

L-għażla ta' finanzjament innovattiv - "Il-Benefiċċju Doppju"

Sabiex nittattaw dawk it-tliet miriet għandna bżonn għodda li jistgħu jassumu rwoli 
multipli. 

Għodod tradizzjonali ta' tassazzjoni, iffukati biss għall-ġbir ta' dħul, mhumiex suffiċjenti. 
Barra minn hekk, qtugħ fin-nefqiet pubbliċi u aktar żidiet fir-rati ta' tassazzjoni eżistenti 
ma jistgħux ikunu tweġiba sostenibbli meta titqies id-domanda attwali sabiex tingħata 
spinta għat-tkabbir globali u Ewropew. Aktar minn approċċ singolu ta' strateġija ta'
awsterità, jeħtieġ li nagħżlu stimulu u f'dan is-sens id-diskussjoni dwar għodod ta' 
finanzjament innovattiv għandha ssir il-prijorità kruċjali tagħna.

Għodod ta' finanzjament innovattiv jistgħu jindirizzaw l-isfidi ta' llum għaliex fl-istess ħin 
jistgħu jassumu rwol regolatorju (pereżempju billi jsaħħu l-effiċjenza, it-trasparenza u l-
istabilità tas-suq) u rwol biex jinġabar dħul (billi jiġġeneraw riżorsi ġodda u importanti 
għall-baġits tal-UE u l-baġits nazzjonali). 

L-allokazzjoni ta' dħul addizzjonali

Dawk li jagħmlu l-politiki nazzjonali u tal-UE qed jiffukaw l-interess tagħhom fuq il-
potenzjal ta' dħul li jirriżulta minn dawk l-għodod ġodda ta' finanzjament. Madankollu, ma 
rridux ninsew li biss wara li jintlaħaq ftehim dwar l-implimentazzjoni ta' għodda 
innovattiva nistgħu tabilħaqq niddiskutu b'mod konkret dwar id-dħul ġdid.

Hemm argumenti u għażliet differenti li jridu jsiru rigward il-ġestjoni ta' dak id-dħul. 
Madankollu, bħala prinċipju għandna naqblu li sabiex dawk l-għodod ta' finanzjament 
innovattiv ikollhom il-valur miżjud li għandna bżonn li  jkollhom, parti sostanzjali ta' dak 
id-dħul għandu jkun allokat f'baġit tal-UE sabiex jiffinanzja proġetti u politiki tal-UE.

Wieħed ma jridx jinsa li l-punt kritiku llum huwa li jintlaħaq ftehim u jiġu implimentati 
għodod ta' finanzjament innovattiv; l-allokazzjoni tad-dħul għandu jiġi wara. 

It-Tassazzjoni tas-Settur Finanzjarju

Kontra dak li japplika għal kwalunkwe industrija oħra li tipprovdi prodotti u servizzi għall-
utent aħħari, is-settur finanzjarju fil-biċċa kbira tiegħu m'huwiex intaxxat. Fl-UE hemm 
approċċ ta' eżenzjoni ta' VAT bażika għall-attivitajiet finanzjarji bażiċi kollha. Sadanittant, 
l-attivitajiet finanzjarji kollha jlaħħqu mat-73.5% tal-PGD globali u għalhekk l-eżenzjoni 
tagħhom hija distorsjoni maġġuri tas-suq.

L-idea ta' tassazzjoni fuq tranżazzjonijiet finanzjarji (TTF)  - diġà ssuġġerita sa mis-snin 
1930 - tirrapreżenta vantaġġ importanti, speċjalment illum fiż-żmien ta' wara l-kriżi. Bl-
impożizzjoni ta' TTF nistgħu inrażżnu l-ispekulazzjoni u nistabilizzaw is-swieq, nistgħu 
noħolqu inċentivi għal investimenti għal perjodu fit-tul ta' żmien, nistgħu noħolqu segwitu 
ta' verifika fuq kull tranżazzjoni u b'hekk insaħħu t-trasparenza, u nistgħu inġiegħlu lill-
atturi finanzjarji jassumu s-sehem ekwu tagħhom għall-ispiża tal-kriżi. Barra minn hekk, 
billi l-potenzjal tad-dħul ta' TTF ta' 0.005%  huwa kważi ta' 200 biljun Ewro fl-UE u ta' 
650 biljun Ewro fil-livell globali, dan jista' jikkontribwixxi deċiżivament għall-bżonn ta' 
riżorsi godda u sostenibbli.

Il-kriżi globali kixfet l-bżonn għal tweġibiet globali u għalhekk l-introduzzjoni ta' skala 
globali ta' TTF hija naturalment l-aħjar mod biex nimxu 'l quddiem. Barra minn hekk, u 
minkejja l-fehmiet progressisti tas-samits tal-G20 eżattament wara l-kriżi, jidher li llum 
erġajna lura għal "business as usual". Jekk inħallu l-momentum jibqa' għaddej u nagħżlu li 
ma naġixxux, ma nkunux nistgħu nieħdu t-tagħlimiet tajbin mill-kriżi u nistgħu inlestu l-
ekonomiji tagħna għal daqqa oħra fis-snin li ġejjin. 

L-UE llum hija l-akbar suq finanzjarju fid-dinja u bħala tali huwa fl-interess tagħha stess li 
ma "tinħebiex" wara r-relluttanza tal-imsieħba internazzjonali tagħha u li tmexxi u turi t-
triq hi, kemm fil-livell globali, kif ukoll fil-livell Ewropew. 

L-evalwazzjoni tant mistennija tal-Kummissjoni tal-impatt dwar il-fattibilità ta' TTF - li 
diġà ntalbet mill-PE sa minn Marzu 2010 iżda li kienet nieqsa fil-Komunikazzjonijiet tal-
Kummissjoni ta' April u Ottubru 2010 - għandha titressaq kemm jista' jkun malajr. Din 
għandha tikkostitwixxi l-ewwel pass lejn proposti leġiżlattivi għall-introduzzjoni ta' TTF 
tal-UE. Fl-istess ħin din tipprovdi mandat ċar għall-UE sabiex tagħmel pressjoni fil-livell 
ta' G20.

Dwar l-argument rigward ir-riskji possibli għall-kompetittività li jkunu kkawżati 
b'introduzzjoni unilaterali ta' TFF tal-UE, l-eżempji reċenti tat-taxxi tal-bolli tar-RU  jew 
tat-TFF ta' Ħong Kong juru li TFF li tkun imfassla tajjeb tista' tittratta dan ir-riskju b'mod 
effiċjenti u tevita nuqqasijiet tat-tranżazzjonijiet. Barra minn hekk l-investituri mhumiex se 
jkunu tant lesti jagħżlu ġurisdizzjonijiet anqas magħrufa jew aktar dubjużi jekk l-ispiża ta' 
tranżazzjoni tkun baxxa. L-atturi prinċipali li jkollhom it-tentazzjoni li "jemigraw" ikunu 
kummerċjanti ta' tranżazzjonijiet fuq termini qasir estrem (li jassumu l-piż prinċipali), iżda 
wkoll jekk partijiet ta' tranżazzjonijiet għal terminu qasir joħorġu mill-UE, dan jista' jkun 
valur miżjud għall-ekonomija Ewropea.

L-elementi prinċipali ta' TTF għandhom ikunu:

 Rata baxxa ta' bejn 0.01% u 0.05% sabiex ma jkunx hemm riskju importanti ta' 
nuqqasijiet tat-tranżazzjonijiet;

 Bażi wiesgħa għat-taxxa li tinkludi kull tip ta' tranżazzjoni sabiex ikun jista' jkun 
hemm kundizzjonijiet ekwi għal kulħadd u jiġu evitati flussi lejn partijiet anqas 
regolati tas-settur finanzjarju; 

 Eżenzjonijiet u limiti massimi definiti b'mod ċar, hekk li tingħata kunsiderazzjoni 
għall-bżonnijiet ta' investituri żgħar u tal-imnut;

Flimkien mat-TTF, id-dibattittu attwali dwar tassazzjoni tas-settur finanzjarju jinkludi 
żewġ strumenti oħra: imposti fuq il-banek u Taxxa fuq Attivitajiet Finanzjarji (TAF).

It-tnejn li huma jidher li għandhom l-appoġġ tal-IMF u l-Kummissjoni. Mandankollu, 
apparti l-fatt li l-potenzjal ta' dħul tat-tnejn li huma huwa aktar baxx minn dak ta' TTF, il-
karatteristika prinċipali fiż-żewġ każijiet huwa n-nuqqas ta' "valur regolatorju". La l-
imposti fuq il-banek u lanqas it-TAF ma jistgħu jikkontribwixxu direttament biex irażżnu 
l-ispekulazzjoni u jsaħħu l-istabilità u l-effiċjenza tas-suq. Imposti fuq il-banek huma 
bbażati fuq pożizzjonijiet fuq il-karta tal-bilanċ li jħallu barra tranżazzjonijiet f'sistemi ta' 
banek paralleli u li huma dawk li jirrapreżentaw l-akbar riskju ta' leverage. TAF 
tikkostitwixxi tassazzjoni fuq profitti li jirriżultaw minn tranżazzjonijiet finanzjarji imma 
irrispettivament mill-"kwalità" tat-tranżazzjoni fiha nnifisha. 

Għalhekk, ma tista' bl-ebda mod tikkostitwixxi alternattiva għal TTF. Kull wieħed 
minnhom jista' pero' jassumi rwol supplimentari: 

Imposti fuq il-banek jaġixxu bħala għodda sabiex tiffinanzja fondi għar-risoluzzjoni ta' 
kriżijiet nazzjonali fis-settur bankarju  hekk li jiżguraw li fil-każ li jkun hemm kriżi oħra l-
ispejjeż tagħha jiġġarbu mis-settur innifsu.

It-TAF bħala għodda addizzjonali fil-każ li wara l-introduzzjoni ta' TTF ir-renti tas-settur 
finanzjarji jkomplu jkunu eċċessivament għoljin u l-prinċipju ta' ekwità ta' tassazzjoni 
jkunu jimplikaw taxxa addizzjonali.

L-Eurobonds

L-idea ta' strument finanzjarju Ewropew li jkun jippermetti ġestjoni komuni ta' djun 
permezz ta' tlaqqigħ konġunt ta' partijiet tad-dejn sovran ilu jiġi diskuss għal żmien twil. 
Madankollu, fid-dawl tal-kriżi finanzjarja u fiskali reċenti, il-bżonn tat-tisħiħ tal-
governanza ekonomika u l-implimentazzjoni ta' għodod u mekkaniżmi permanenti sar 
aktar ċar minn qabel.

F'dan is-sens illum huwa aktar xieraq minn qatt qabel li ssir evalazzjoni fil-fond tal-impatt 
li tanalizza bis-sħiħ il-potenzjali differenti vis à vis Eurobonds.

Fl-istess ħin, saret konnessjoni tal-idea ta' Eurobonds mal-iffinanzjar ta' proġetti u 
infrastrutturi kruċjali fil-livell Ewropew. Dan huw potenzjal addizzjonali li nistgħu nilqgħu 
tajjeb u nitolbu li jkun inkluż fl-istudju ta' fattibilità msemmi qabel.

Billi l-Eurobonds issa qed jassumu rwol divers jkun ukoll ta' valur miżjud li tiġi evalwata 

bis-sħiħ il-possibilità li tiġi stabbilita istituzzjoni permanenti tal-UE li fuqha taqa' r-
responsabbilità li toħroġ u ġġestixxi l-Eurobonds. 

It-Tasazzjoni tas-settur tal-enerġija

Setturi bħas-settur tax-xogħol attwalment qed jassumu l-piż prinċipali tat-taxxi u setturi 
b'esternalitajiet importanti u negattivi bil-kontra mhumiex jassumu s-sehem ekwu 
tagħhom. Minbarra s-settur finanzjarju, is-settur ta' attivitajiet li jniġġsu l-ambjent jaqa'
f'dik il-kategorija. Jeħtieġ li napplikaw il-prinċipju li min iniġġes iħallas sabiex il-piż tat-
taxxi jgħaddi minn fuq spallejn il-ħaddiema għal fuq attivitajiet li jniġġsu.

Attwalment l-EU ETS tkopri biss partijiet speċifiċi tal-ekomomija Ewropea u 
prinċipalment is-setturi industrijali. Fl-istess ħin, id-Direttiva dwar Tassazzjoni tal-Enerġija 
ma tagħmilx differenza bejn servizzi b'kontenut għoli jew baxx ta' CO2  u lanqas ma tuża l-
kriterju ta' kontenut ta' enerġija jew effiċjenza ta' energija. Dan l-approċċ newtrali 
jikkostitwixxi żvantaġġ dwar fjuwils li huma effiċjenti rigward enerġija, attivitajiet u 
prodotti bla karbonju  u huwa kompletament inkonsistenti mal-għanijiet prinċipali rigward 
klima tal-UE,

Xi Stati Membri diġà ttrattaw din l-inkonsistenza fil-livell nazzjonali bl-introduzzjoni ta' 
taxxa tal-karbonju. Għalkemm għandna nilqgħu inizjattivi bħal dawn, hemm bżonn ta' 
approċċ sostanzjali tal-UE għall-funzjonament tas-suq intern,

Jeħtieġ li nirrevedu d-Direttiva dwar Tassazzjoni tal-Enerġija sabiex tinkludi l-kriterji tal-
emissjonijiet ta' CO2  u kontenut tal-enerġija. Barra minn hekk, sabiex inħarsu l-
kompetittività tas-suq intern tal-UE, għandhom jitqiesu bis-sħiħ  għażliet differenti dwar 
prodotti mhux tal-UE li jidħlu fis-suq intern u li ma jkunux konformi ma' dawn il-kriterji. 
In-negozjar ta' Aġġustament ta' Tassazzjoni Konfinali fi ħdan il-qafas tad-WTO tista' tkun 
waħda mill-għażliet.  Iżda l-aktar soluzzjoni komprensiva tkun li jkun hemm Taxxa 
Addizzjonali tal-Karbonju komuni tal-UE fuq kull prodott fis-suq Ewropew.

Izda dak li jrid jiġi kkunsidrat bis-sħiħ huwa li ebda waħda minn dawn l-għażliet 
m'għandha tkun ta' ħsara għal konsumaturi vulnerabbli u lanqas ma twassal għal forom 
ġodda ta' faqar fl-enerġija. L-eżempju reċenti tar-rifjut tal-qorti kostituzzjonali Franċiża ta' 
proposta għal taxxa tal-karbonju fuq il-bażi li dinkienet tqiegħed piz kbir wisq fuq il-
familji huwa sinjal ċar li kwalunkwe proposta għandha tkun bilanċjata sew u jkollha s-
salvagwardja ta' perjodu ta' tranżizzjoni ġust.

It-Tassazzjoni għall-Iżvilupp

Politiki ta' għajnuna għall-iżvilupp bħalma huma l-Għanijiet ta’ Żvilupp għall-Millennju 
jistgħu jużaw l-għodod innovattivi msemmija hawnfuq bħala sorsi ta' ġbir ta' dħul.  Fl-
istess ħin, hemm il-possibilitajiet ta' għodod ta' finanzjament innovattiv speċjalizzati li 
marbutin biss mal-politiki għall-iżvilupp bħalma huma l-proposta reċenti tal-Kummissjoni 
għal Mekkaniżmu ta’ Finanzjament Globali għall-Bidla fil-Klima favur il-pajjiżi li qed 

jiżviluppaw li huma l-ifqar u l-aktar vulnerablli, u l-imposti fuq biljetti tal-ajru. Fi 
kwalunkwe każ, dak li hu importanti hu li tiġi salvagwardata s-sjieda qawwija ta' pajjiż u 
allinjament sħiħ mal-prijoritajiet ta' kull pajjiż.


